
Abhaefeso
1 U Paulo, utumwe wa Kristi Yesu whagane

no Ngolobhe, whabhabhehwelwe kwajili ya
Ngolobhe bhabhaleho hu Efeso na bhali golosi
mwa Yesu Kristi. 2 Ibule naibhe humwenyu
jwinza yifuma hwa Ngolobhe u Baba wetu na
ugosi Yesu Kristi. 3 Ngolobhe na Baba wa
Gosi wetu Yesu Kristi alumbelelwe. Yeyo wati-
saile katika insayo zyamumoyo, katika apantu
pahumwanya mhati mwaKristi. 4 Shahusele
umbwe ense, Ungolobhe atisaluye ate tete
wheteha katika Kristi. Atisaluye ate ili ti-
wezye abhe tagolosu tasagatilalamishiwa whi-
longelela lyakwe. 5 Katika ulugano Ungolobhe
atisaluye hwandilo whahuteje hansi abhanab-
hakwe whidala lya Yesu Kristi. Awombile ishi
whisababu aganilwe awombe shila shanyony-
ilwe. 6 Zizifumila mkwakwe huje Ungolobhe
awhinuliwa whiweneyi tuntumu ebhi shosho
atishiliye wene whidala lya lugano wakwe.
7 Alengane nu ganwe wakwe, tilinuwaushe
ashilile mwidanda lyake, ukhowoshe wimbibhi.
Tilinayo eli husababu utabhazivibule yakwe.
8 Awombe wene ene abhe nyinji kwasababu
yetu huhekima ni njele. 9 Ungolobhe awombile
ieleweshe humwetu ela ilyoli yiyobhele humi-
pango, alingane ni hamu yayaloleshe mhati ya
Kristi. 10Umda gwimida gwasagakuli na mapon-
gosoga kamilisheha mipango gakwe, Ungolobhe
ayivibheha peka kila shintu shahumwanya na

shaihumwanya yense muhati ya Kilisti. 11 Mwa
Kristi tali tisalulilwe na hutikusudile hata kabla
yimunda. Ene yali yatokeene nu mpango
wawomba ivintu vyonti whikweli lwimagano
gakwe. 12 Ungolobhe awombile osho ili tiwezye
abhe na huyilole nutuntumusi wakwe. Tal-
ibhawhande abhe nuda ndamazu muhati ya
Yesu. 13 Yali whida lya Yesu aje mwahe vwezye
iizu lilyoli iizu lilokole wenyu whidala lya Yesu.
Yali whamwene aje mweteshe na bheshe we
umhuji gwa pepo ufinjilwe watawe umhusi
gwa pepo ufinjilwe watasobhezelwe. 14 Upepo
ndo dhamana yiupyano lwetu hadi atabhale
lwalwaipatihana. Ene yahuilole nutuntumusu
wakwe. 15 Alengane neli, afume umuda gwa na-
hevwesye aje ulweteho lwenyu muhati mwagosi
u Yesu na ahusu iagano lwenyu whabhala wonti
bhategwilwe kwajili yakwe. 16 Sigindeshile
ahunsalifwe Ungolobhe kwaajili iyenyu na hub-
hatashe mu mputo 17 Ilabha aje Ungolobhe
wa Gosi uwetu U Yesu Kristi, ubabu wituntu-
musu, wituntumubu, aibhapela umoyo gwinjele,
amakwinkule givfahamu wakwe. 18 Ilabha aje
amaso genyu gahumoyo gabhewhe ulukhozyo.
Ohame amanye uwhi udanda mazu wakwiz-
iwe whenyu, ilabha aje mumanye utabhazo
wituntumu wapyane whakwe bhalipeka na
bhala bhabhabhesheshewelwe kwaajili yakwe.
19 Ilabha aje umanye ugosi uuzidile engovu
yakwe mhati yetu yatiheleha. Ou ugosi ufuma
na nawombe imbombo mongoro zyakwe. 20 Ene
ngovo yayawombile imbombo muhati ya Kristi
wakati Ongolobhe lwazyosezye afume whaz-

imu na hukhazye munyobhe yakwe yahun-
delo paapli pamwanya. 21 Akhazizye UKristi
pamwanya uhutali mugosi, imamulaka, ongovo,
pakhale, na kila litawa lyaitawha. Akhazizye U
Yesu sagatu hwakati ou hata humuda gogowe-
whenzu. 22 Ungolobhe avitabhye ivintu vyonti
pansi yimanama ga Kristi. Amombile umwene
abhe litwe pamwanya yivintu katika ishibhanza.
23 Shibhanza lilibele gwakwe, ugolosu lwakwe
lolo lumenyu ivintu vyonti mumadala gonti.

Ulyango 2
1 Shila shamshili shilasha mwafwile hutula

nongwa nzyenyu ni bhivyi zyenyu. 2 Ishashahali
huje iga awande mwajendaga afhatane
nabhalilo kinsiine. Mwali mjenda adaje
uwatabhile wimaha gimwanya ine ya pepo
yakwe yibhomba imbombo wala atulano
nongwa. 3 Natiwayo pahosi ipo twaliibho asawa
mwintiha. Twabhombanga enamunayinyonyo
zibhivhi izyemabile getuu, twali tubhombazyai
ganile manbiligitu shata nmenye twinte.
Lelo Ungulubhi mwinjii wipwa na phipo
yilunganoolakwe ulugosi lwahatugana athii.
4 Lelo Ungulubhi mwinjii wipwa na phipo
yilunganoolakwe ulugosi lwahatugana athii.
5 Ahabhalilo atalibhaafwe mumbivhizyetu.
6 Unguluvhi atuzyuswa palisimo natubhombe
akhalepalishimo mahali pamwanya muhati
yakwe iya Kristi U Yesu. 7 Abhomba ishi
habhalilo habhalilozyanzi awezye ni bhoneswe
ukabhi ugosi uwihazi wakwe atulanje anti

idala atulanje ili idala liwemavu awakwe
muhanti mwa Kristi U Yesu. 8 Humwoyi
abhagombulewi dalayilyinteho naishisashamile
hulinti yu Ngulubhi atusuntile. 9 Hagaifumila
nimbo ahahafumila agandabhe umo uwasumbe.
10 Huje anti tulimbombo ya Ngulubhi
tuumbelwe nu Kristi uYesu abhombe amizha
imbombizya Ngulubhi aliapanga awande
ulwinje lwehali huno gwayetu ilitujendaje
muhapango. 11 Mkumbushe epo ulwenje
mwalibhantu bhapanzii ishifwa tanebhabili.
Muwitwa “salmlivhizha shila shashihwita
shizha ishibhelye shashibho bhwa nakhono
gamuntu. 12 Muhanti mhwo mhwo amwe
mwabangulwee nu Kristi mwalibhajenyi wa
bhathu Israeli. Mwali bhajenyi hulu fingoo
lwakhoshelene munziumuuu. 13 Leloo eshi
alanganaje uKristi uYesu namwe rula nhihali
mwalihutali nu Ngulubhi widanda lwaKristi.
14 Nphipo umwene abhahabhawilye abhiha
omoo. Eshibhelengwa hwe amanganya ulumba
lwa pahenyee. Uoolugu. 15 Phepo akomesya
mambo gamulile nupango iliaumbemutu uomoo
upya muhati yakwe. Afanye uwaushe. 16 Aomba
ishi apatanisya eviphugavhili vyabhadyu abhi
ligalu vhadhu bhigamo wa Ngulubhi alangane
shivikonhehayo widalalyishikhoehanyo aguzolo
thezya uluvisanyo. 17 Usu ahadha nawaule
mubhe ahaushe amwiumwa lihutali nuwaushe
wahwa ahali nuwalishe wavhene vhala
vhali phephe. 18 Ishi widala lwa Yesu atii
tuvhawile tunifwasi wagula umwoyo gumo
awinjile wadada. 19 Ishilelo amwii muwantu

mwaliwapazi samulibhajezhi nabhajenyi antele
ishi mrikhaya pamopene nabhala bhabagulwa
hunongwa Ngulubhi nabhombi munyumbamwa
Ngulubhi. 20 Muzenjilwe mulwata lwatumwa
na kuwa UKristi UYesu yuyo alilingaga igosi
lwapanshinje. 21 Umwene inyumba yundhi
iyunganiziwe palishimo nabhve nyumba
mwaputile muhati mwapapa. 22 Muhati yakwe
amwe na mwezengwa palishimo ni maha
pakhale Ngulubhi mwahala uzuli.

Ulyango 3
1 Afuatane naje nini, Paulo, nempinywa

wa Yesu Kilisti kwaajili yinyu mubhinsi.
2 Imanya aje muvwizye hunongwayi mbombo
yi wene ila Ngulubhi yahampiye kwaajili yinyu.
3 Ihubhasimbila afumilane shezili ugubulwo
sheubhugubulilwe lyenahandishe hufupi
wikalata ilyingi. 4 Na bhazya iga ungamanya
uwinza wani mulyoli ubhu wewuyifisile
hunongwa ya Kilisti. 5 Hu mpapwo inzyinji
ilyoli ili sewabhombilwe bhulooleshe hu bhana
bhabhantu. Ila kwa sasa umewekwa wazi kwa
Roho kwa Mitume waliotengwa na Manabii.
6 Ilyoli lyelayifisile huhuje abhantu abhi insi
bhape bhaahli amwetu na ajumbe bhamwetu
bhabhili tilipeka ni ahadi ya Yesu Kilisti ashilile
izwi. 7 Hwihi imbombishe mbobhambombo
humpeysa ya weene ya Ngulubhi yampiye ani
ashilile imbombo yi nguvu zyakwe. 8 Ungulubhi
ahafumizye impesa ini huline hata nkushe ani
indi dodo hubhonti hubhala bhabhabaguliliwe
hunongwa ya Ngulubhi. Impesya ni huhije

ihwanziwa hubhalumbilile abhimbi izwi
lyelili nu tabhazi wesebhuleleha kwa Yesu.
9 ihanziwa hubhalumbilile abhantu bhoti aje
umpyango gwa Ngulubhi uwisili. Umpango
ugu gwahafisilwe amaha minsi gegashilile nu
Ngulubhi ya vibhumbile ivintu vyonti. 10 Ili
lyali aje ashilile ishibhanza agosi bhoontu
abhapamwanya, bhamanye isehemu inyinji
izyi maandi izyi hekima ya Ngulubhi. 11 Iga
handigafumiye ashilile umpango wa wila
wewukamilishe muhati mwa Yesu Kilisti gosi
wetu. 12 Pipo hwa Yesu tilinudandamazu nu
uwezo uwabhe nu dandamazu hwi dala lyi
lwitu hukwakwe. 13 Iishi ihumbalabha ingaje
azila mwe humayimba gaa kwaajili yinyu, iga
tuntumu winyu. 14 Afuatane ni shi insugamila
hwa ngosi. 15 Hwa mwene kila bhantu abah
humwanya na bhantu abhapamwanya pansi,
likwiziwilwe itawa. 16 Ilabhamubhapele uweene
afumilane mutabhazi wituntumu wakwe
abhabhishe (abhagomye) hu nguvu ashilile
hwa Mpepo wakwe, yali muhati mulimwe.
17 Ilabha huje UKiristu muhati mmoyo ginyu
ashilile ulwitiho. 18 Ilabha huje mubhe ni
shinanu umusingi gwi lugano lwakwe mubhe
mwigano lyake nke mumanye ahwelewe, peka
na bhantu bhebhamwitishe mupana na mutali
ni kimo ni kina shi lugano lwa Kitisti. 19 Ilabha
huje mumanye ugosi wi lugano lwa Kiristi lwe
lushilile ifahamu. Mubhombe izi nke mumemwe
ugolosi wonti uwa Ngulubhi. 20 Ishi hwa mwene
yangabhomba ijambo lyolyonti zaidi ya gonti
getilabha na getigasibha ashilile hu nguvu

zyakwe yibhomba imbombo muhati yitu, 21 hwa
mwene hubhe nu funtumu mushibhanza hwa
Yesu Kilisti hu mpapo zyonti wila na wila. Amina

Ulyango 4
1 Antele nkashile yagaliliwe hwa jili ya Gosi,

embalabhe mjende shinzashinza na uwite am-
bao Ungolobhe abhakwizizwe. 2 Mukhale esha
wishindishe eshi Gosi no hogowe no ujimbi.
Mwejelanaje esha ganane. 3 Umbaji ajimbizwe
na bheshe umoja uwe Roho katieshefungo eshe
lyeteho. 4 Huli ubele gume ne Roho emo neshe
shamli antele mwali mkwiziwe eshi uhakika
upambamle umo uwewite wenyu. 5Ugosi aliumo
ulyeteho lumo, ulwuzwo lumo. Ungolobhe omo
6 na uBaba wabhonti. Umwahale we mambo
gonti na gonti gali mhati yakwe. 7 Shilo muntu
apewewe eshipawa afwatane neshipimo esha
pawa esha Kristi. 8 Neshe nsimbo shaziyanga:
“Alushile amwanya eshi alogozwezwe abhe
pinywe uwe utumwa. Afumizi evipawa wa
bhantu.” 9 Yenu emana ya, “Alushe,” isipokuwa
ahishile epande zwonti ezwa pasi pa dunia?
10 Umwahule ahishile yoyola umuntu ambaye
nantele alushile patali juu ye mwanya zwonti.
Abhombile esho ili abhehwakwe uwe kati ev-
intu vyonti. 11 Kristi afumizwe evipawa kama
neshe asontizi akuwa abhanjilisti, adimi, amwal-
imwa. 12 Abhombile eshe abhawezeshe abha-
lyeteho ili embombo eyuzeje ubele ugwa Kristi.
13Abhomba eshi hadi ate tenti tifishile undwemo
uwe lyeteho na amaalifa aga mwana wakwe
Ungolobhe. Abhombile esho hadi tiwezwe

akhome neshe bhala bhabhafishie ekimo kamili
esha Kristi. 14 Ene antele tigaje bhebhana
tigaje ruswe ruswe ohu no hwo ili tigaje ah-
wegwe na kila aina eye hala elyefundisho, age
hila ezwa bhantu hu njelenje uwa khopehanye
wautejile. 15 Eshi tiyanje elyoli eye lugano
nakule zayidi hwidala lyonti mhati yakwe itwe
yo Kristi. 16 Kristi abhonganisizwe pandwemo
ubele ugwa bhoziwa guunganisiwe ubele gwonti
gukwe nazenjeshe gwogwo hulugano. 17 Antale
eyanga eli, embalabha hwa Gosi: Mgaje ajende
antele neshe abhantu abhamataifa wabhajenda
muubatiuli uwenjele zwao. 18 Bhaponyizwe
enkisi museo zwao bhatagwilwe afume huwomi
uwa Ngolobhe hulema wauli mhati yao kwa
sabu ya ukhome uwe moyo gao. 19 Sebha hwiy-
ovwa esoni bhahwikabizizwe bhebho huntavu
humatendo gao age ntavu, kila aina ya uwimi.
20 Nantele eshi seshasho shamwanyiye ahusu
Kristi. 21 Elola antele mwovzwe ahusu umwa-
hale elola aje mwali mmanyiziwa hwamwahale
neshe elyoli yilimuhati ya Yesu. 22 Lazima
mwaule amambo gonti gagajendelela ne njen-
delelo zweyu ezwe mwaha, uuntu uwemwaha
uuntu uwemwaha waubhola afwate ne tamaa
ezwe hopelo. 23 Auli untu wenyu uwemwaha
ili nkaombwe shipya huroho eye njele zwenyu.
24 Bhombi eshe muwezwalane no Ngolobhe.
Ubhombwelwe hehaki eye uzelu uwe lyoli.
25 Eshi bheshi patali ukhopelaji. “Yangaji ely-
oli, shila muntu no jirani wakwe,” afwanaje
tili bhaputi aje shila munti hwa wamwao.
26 Mbhaje ne nguru, lelo mgayejeswe sumli-

nazwe nguru zwenyu. 27Mganje hupele usetano
moyo. 28 Yeyonti yahwibha lazima gajewibhe
antele. Badala yakwe lazima abhombe em-
bombo. Abhombe ambombo efaida humakhono
gakwe ili awezwe humwavwe umuntu yali-
neshida. 29 Ekauli embibhi egaje afume mu-
malomo genyu. Badala yakwe enongwa lazima
gafumemumalomu genyu abhapele efaida bhala
bhabhahavwa. 30 Nantele mgaje hunkungub-
hazwe Roho ufije uwa Ngolobhe hwa mwa-
hale mubhehwelye muwaule hunsiku eye waule.
31Lazimamubheshe hutali ukhali wonti, nelyoyo
ne nkuni ibho na endigo pandwemo na shila
namna eye mbibhi bhaji bhinza mwemwe hwa
mwemwe. 32Mubhanje ne huruma msajilana je
mwemwe hwa mwemwe, neshe shila Ungolobhe
ashilile Kristi shabha sajiye amwe.

Ulyango 5
1 Amwe mubhe bhantu bhahulowdozye Un-

gulubhi, muli bhana bhakwe bhabhagewe.
2 Mujendaje mulugano lwakwe, neshi uYesu
natiganile ate, ahwifumizye yuyo husababu yetu
umwene ali sadaka nedhabihu, abhe nushili ny-
inza yahusungwezye Ungulubhi. 3 Oumalayano
uchafu ne mbimbi ezyamwo ziganjetambulwe
hulimwe, neshi shashihwanziwa hwa bhab-
hamwaminile, 4 emvisyo zisahatambulwe, en-
jango ezyeshilemalema, au entanilo ezyak-
enyensanye, ego segali sawa nafuu asalifye.
5 Mubhajiye abhe no uhakika aje umuntu
yalimalaya, yalichafu, nuyaziliha, uyo apuuta

shifwani siga alinougale wowonti hwa Ngulubhi.
Umuntu hwa Ngulubhi. 6 Umuntu yayonti
asabhakhopele nenongwa zyakwe, hushali ye
mambo ega elyoyolya Ngulubhi lihwenza hwa
bhana bhasebhahweteha. 7 Eshi usakundane
nabho. 8Maana amwe emande mwalinkisi, eshi
muli mulukhozyo hwa Yesu, mujendaje neshi ab-
hana bhabhali mulukhozyo. 9 Amatunda gamu-
lukhozyo gabho ngenye uwinza wonti, ehaki
nuukweli. 10 Anzaga haalo hahahusungwi zya
Ungulubhi. 11 Huganjebhe ahwavwanwe nezya
hunkisi zyasenyinza, epoawe bhehaga embombo
enyinza. 12 Maana embombo zyabhabhombela
hunkisi zyensoni ata huziyanje. 13 Amambo
gonti gagavundulwa nulukhozyo gabha pazelu,
14 shila hantu hahavundulwe nu lukhozyo habha
mulukhozyo, nayanje huje, bhuha awe wu-
gowa utulo, bhuha afume hwabhafwe UYesu ab-
hahukhozezye ulukhozyo.” 15Mubhanje bhazin-
gatizi pamjenda, siyo aje mubhanje neshi ab-
hantu bhasigabha nenjele mubhanje neshi ab-
hinjele. 16 Musahalembele mukhalaganaje en-
siku ezi zyembibhi. 17 Musahabhe bhalema
mumanyaje aje zyasungwa Ungulubhi zizyal-
ihu. 18 Musahakholwe, ehombwa ehulongola
umuntu humbibhi nu nanzi. 19 Afazali mu-
menye Umpepo Ufinjile mumoyo genyu. Yan-
gajishila muntu nuwamwabho muzinzanyaja,
ne ng'oma, zyazigwizya hwa Gosi. 20 Ensiku
zyonti musalifyaje Ungulubhi mwitawa lya Yesu
Kristi nu Ngulubhi uise witu. 21 Hwifumyi
mwemwe shila muntu nuwamwao hunshinshi
ya Yesu Kristi. 22 Mubhashe muhwifumiaje

hwa lume bhenyu neshi hwa Yesu Kristi Ugosi.
23 Ulume litwe lya she wakwe neshi uYesu shali
litwelyi kanisa ulume fyulwe wa beele gwashe
wakwe. 24 Lelo neshi ikanisa shalili pansi pa
yasu, namwe mubhashe shamubhanje hwalume
bhenyu kwa shila hantu. 25 Mubhalume, mub-
haganaje abhashe bhenyu neshi U Yesu sha-
haliganile ikanisa ahafwiye hunongwa yakwe.
26 Abhombile esho ahanzaga aje libhe lifinjile.
Alyozizye nalizelusye na menze mwizu lyakwe.
27 Abhombile esho aje ahwitwalile yuyo ikanisa
ituntumu lyaselili na makosa nkagamo wala em-
bibhi zyazyonti na hahahonti hahlewigenelego
lyali lituntumu nuzeluwonti. 28 Shishila, alume
bhope bhabhaganaje ashe bhabho neshi ama-
bili gabho bhebho, yahugana ushe wakwe ah-
wigawa yuyo. 29 Nkumo umuntu yaguvitwa
ubili gwakwe pavonti agutunza nagulisye nagu-
gane, neshi uYesu shaligene ikanisa lyakwe.
30 Ate tiibhashirika bhakwe nu bili gwakwe.
31 “Hushauli ene olume aihuleha uise nu nyina
wakwe aibhala nushe wakwe nakhale nawo na
ebho bhabhili bhaibha muntu umo”. 32 eli
lihwifisile leloane eyanga ezya Kristi ni kanisa.
33 Lelo, shila muntu agawe ushe wakwe neshi
shahwigawa umwene, wope ushe ashinshimaje
ulume wakwe.

Ulyango 6
1 Mubhana bhogopaji apafi bhenyu hu shi

Ngolobhe afuatanaje ene ye lyoli. 2 “Obhonje
ne neshinshi hwa isewaho na hwa nyina
waho” (Afutanaje ene ndajinzyo eya hwande

yeli ne ndagano), 3 “nkasibhe nafu hulimwe
nkamukhalaje olwizyo otali munsi.” 4 Amwe
mwa baba, mganje bhavisye abahna bhenyu
na bhasababisye ilyoyo, baada yesho, walelaji
na bhasunde hundajizyo zya Gosi. 5 Amwe
mwabhomba mbombo bhogopaji agosi bhenyu
wepa pansi neheshima engosi na yinje no owoga
wawafuma. mumoyo genyu mubhewoga hwa
bhene nanshi satihu mwogopa omwene Kilisti.
6 Uwoga wenyu usahabhe pala tu agosi bhenyu
na bhabhenya na wasovye. Baada yakwe,
mubhanje woga nanshi atumwa bha Kilisti.
Bhombaji zya songwa Ongolobhe afume mmoyo
genyu, 7 bhabhombeleji hu moyo genyu gonti,
afuatanaje mhubhombela Gosi wala se bhantu,
8mhwanziwa amanye aje kilo libhombo omuntu
lya bhomba, aipata e zawadi afume hwa Gosi,
atabhe tumwa au mwigule. 9 Namwe mwagosi
bhombaji shesho hwa tumwa bhenyu. Mganje
abhogofye nkamumenye aje Ogosi wabhonti yay-
ola waliwanya. Nkamumanye aje na humo
apendelele mhati yakwe. 10 Esho mubhanje
ni lyomi hwa gosi mvuwezo wilyomi lyakwe.
11 Kwati esilaha zyonti zya Ngolobhe, ili nka-
muwezye ahwemelele shingunga sha setano.
12 Afuatanaje ibhoo lyetu seli danda ne nyama,
huli zaidi ye umwene noutawala we roho na
tabhala bha munsi bhe mabhibhi ne nkisi,
shizanye empopo hu sehemu ya humwanya.
13 Eshi kwati esilaha zyonti zya Ngolobhe, ili
nkamuwezye akhala sawa ashi zanye amabhibhi
hunsiki ezi embibhi. Baada ya male kila hantu,

myemelela sawa. 14 Hwahuje eemlelaji sawa.
Bhombaji eshi afutanaje mfungwile nkanda ne
lyoli pashifubha. 15 Bhombaji eshi mubhanje
mkwete ouhaani mmagaga genyu walombe lele
izu lye waushe. 16 Hu kila namna mweje
engao ye lweteshelo yayaihumwavwa azimwe
olutisyo lwa bhibhi. 17 Kwataji enkofilwa ye
woziwa ni panga lye shoroho, ambalyo lizu
lya Ngolobhe. 18 epo ne mputo zyayo ne dua.
Putaji huu shirolo umuda gwonti. Enyenyo
ene mubhanje bha hwenye muda gwonti hu
uvumilivu wonti ne mpute zyabhaputile aputi
bhonti. 19 Putaji sababu ya huline, ili nkepwe izu
nihwigula ilomu lyane. Putaji aje nkenele zyaje
huu huu dandamazu elyoli ehobhela yeyan-
jila olulombelelo. 20 Ashilile ululombelelo ane
endibalozi nenfungwilwe amanyoro aje muhati
enjanje no ujasiri kama nanshi sehwiyomvezye
ayanje. 21 Amwe mumanye amambo gane she-
hwendelela, o Tikiko oholo wane owamwetu
otumwa ohogowe hwa gosi, aibhabhonzya kila
hantu. 22Entumwilye hulimwe hwi lengo kabisa,
aje mumanye azizye amoyo getu. 23 Olutengano
lubhe hwa holo, no lwomvwano no lwetesh-
elo afame hwa Ngolobhe Ogosi oYesu Kristi.
24 Uwene nate na bhonti wagene ogosi oYesu
Kilisti hulwo mvwano lula wa saga ufwa.

